
Inatsisartut Suleriaasianni § 36 malillugu apeqquteqaat aallaavigalugu oqallinnissamik imaattumik 

siunnersuuteqarpunga: 

Immap naqqani aatsitassarsiorneq pillugu apeqquteqaat aallaavigalugu oqallinnissamik 

siunnersuut. 

(Inatsisartunut ilaasortaq Pipaluk Lynge, Inuit Ataqatigiit) 

 

Ukiuni kingullerni takuarput Norskit immap naqqani, ilaatigut nunatta kangiatungaata imartaanni, 

aatsitassarsiornialikkersaartut.1 

Silap pissusaa allanngoriartorpoq, siunissaq nalileruminaappoq, naluarpullu suut ataavartumik 

ulluinnarni piussanersut, suullu allannguutit nassataralugit, ulluinnarni sungiusimasatsinnik 

allanngortitsissanersut. 

Nunatsinni aalisarneq piniarnerlu pingaarutilerujussuupput. Imartatta eqqissisimatinneqarnissaa 

takornariaassuit umiarsuit nipiliorlutik piniariarfitsinnut nunatta pissarititaanik 

aallertarfitsitigoornerat, innuttaasunit iluaagineqartartut ilisimaaraarput. 

Inuit Ataqatigiinniit nunarput aatsitassarsiorfigerusupparput, avatangiisitsinnut piniagassatsinnut 

uatsinnullu innarliinngippat. 

Imartat nunat immikkoortortaqarfiisa eriagissaneraat, nunat tamalaat inatsiseqartarput, 

nunatsinnilu tamanna amigaataasoq oqaatigineqarsinnaavoq. 

Imartatta tunniussinnaasaat qanoq mianeritigerusuppagut? 

Nunat allat aatsitassarsiorniarnerata nunatta imartaat, piniagassagullu, qanoq 

mianersugaalliortigitinniartigaagut, allaat killiliigata? 

 
1 https://knr.gl/kl/nutaarsiassat/norgemi-stortingip-immami-itisuumi-aatsitassarsiortoqarsinnaalernissaanik-
siunnersuut 
https://knr.gl/da/nyheder/norges-storting-giver-groent-lys-til-minedrift-paa-dybhavsbunden 

Immap naqqata assannerani, nerisaqatigiinnut uumassuserlu allanngorluinnarsinnaanerata 

misissuivigineqarpianngitsup, siunissami qanoq allanngorsinnaatiginersoq ilisimarpiaratigu, 

imartatsinni aatsitassarsiortitserusuppugut? 

Imaluunniit ima misileraaqataarusutsigaagut, allaat piniagassagut qimaatissinnaallugit, 

nerisassaminnik aallersinnaajunnaassagaluarpata, imartatsinnit qimaasissinnaajumallugit? 

Silap pissusaata allanngoriartornerani, immap kissatsikkiartuinnarnerani – takussutissaareerpormi 

ukiut tamaasa nunarsuaq kissatsikkiartuinnartoq, uumasullu ingerlaasaat 

allanngoriartuinnartillugit, uagut aamma nalimmassartariaqalertussaassasugut – inooriaaserput 

nalimmassartuartariaqassammat, aatsitassarsiornikkut inatsisiliortilluta, siunissami ataavartumik 

piniagassat avatangiisaasa allanngutsaaliornerisigut, imartatta eqqissisimatinneqarnissaa 

inatsisartunit eqqarsaatersuutigineqarpa? 

Maannakkumuungallaq Nalakkersuisugut avammut nalunaaruteqarnikuupput immami itisuumi 

aatsitassarsiorfimmik ingerlatsinermut tunngatillugu mianersuussiniarluni unillatsiarnissaq 

akueralugu.2 

Naak norskit imartatsinni aatsitassarsionissaraluartik kigaallatsikkunaraluaraat, 

pisussaaffeqartariaqannginnerpugut, nunatta imartaanni aatsitassarsiorneq akuerinerlugu, 

eqqissisimatinniarnerluguluunniit isummersorfigissallugu, siunissaq taamak 

nalorninartoqartigitillugu, aaliangersaavigisagut sukatertariaqannginnerpagut, inooriaatsitta 

illersornissaa pingaartillugu? 

Oqallilluarisi 

 

 

 

 
2 https://naalakkersuisut.gl/Nyheder/2024/03/1303_dybhavsminedrift?sc_lang=kl-GL 
https://naalakkersuisut.gl/Nyheder/2024/03/1303_dybhavsminedrift?sc_lang=da 

